ՏԵՂԵԿԱՆՔ - ՀԻՄՆԱՎՈՐՈՒՄ
«ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿՈՏԱՅՔԻ ՄԱՐԶԻ ԳՈՂԹ ՀԱՄԱՅՆՔՈՒՄ ՋԵՐՄԱՏԱՆ ԿԱՌՈՒՑՄԱՆ ԵՎ ԶԱՐԳԱՑՄԱՆ ՆԵՐԴՐՈՒՄԱՅԻՆ ԾՐԱԳՐԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ԵՎ «ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿՈՏԱՅՔԻ ՄԱՐԶԻ ԳՈՂԹ ՀԱՄԱՅՆՔՈՒՄ ՋԵՐՄԱՏԱՆ ԿԱՌՈՒՑՄԱՆ ԵՎ ԶԱՐԳԱՑՄԱՆ ՆԵՐԴՐՈՒՄԱՅԻՆ ԾՐԱԳՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ՈՐՈՇՈՒՄՆԵՐԻ ՆԱԽԱԳԾԵՐԻ  ԸՆԴՈՒՆՄԱՆ
1.Իրավական ակտի անհրաժեշտությունը


Որոշումների նախագծերի ընդունումը պայմանավորված է  «Էկոտոմատո» փակ բաժնետիրական ընկերության կողմից ներկայացված Կոտայքի մարզի Գողթ համայնքում ջերմատան կառուցման և զագացման ներդրումային ծրագրի իրականացման անհրաժեշտությամբ։ 

2.Ընթացիկ իրավիճակը և խնդիրները
«Էկոտոմատո» փակ բաժնետիրական ընկերության կողմից կառուցվել և շահագործվում է ժամանակակից տեխնոլոգիներով հագեցած 2 հա ջերմատնային տնտեսություն, որտեղ աճեցվում են հոլանդիայից բերված տարբեր սորտերի բարձրորակ (A դասի) վարդեր, որոնց իրացվում են հանրապետությունում և արտասահմանում: 
“Էկոտոմատո” ընկերությունը մշակել է ջերմատան տարածքի և արտադրության ընդլայնման ներդրումային ծրագիր, որը նախատեսում է գործող ջերմատան հարակից տարածքում մեկ երկու տարիների ընթացքում կառուցել ևս երեք հա ջերմատուն, որի արդյունքում 2.5 անգամ կավելանա վարդերի արտադրությունն ու արտահանումը, կամրապնդվի հայկական վարդի դիրքը արտահանման շուկաներում, կօպտիմիզացվեն տրանսպորտային ծախսերը, արտադրանքը կդառնա ավելի մրցունակ: 

Ծրագրի իրականացման համար կկատարվեն 3-4 միլիարդ դրամի ներդրումներ:

Ներդրումային ծրագրի իրականացման համար ընկերությանն անհրաժեշտ է ձեռք բերել համապատասխան հողատարածք:  Տնտեսապես արդյունավետ է նոր ջերմատունը կառուցել գործող ջերմատանը կից տարածքում:

3.Առկա խնդրի առաջարկվող լուծումը

Ընկերության կողմից շահագործվող ջերմատնային տնտեսությանը կից առկա են անջրդի, գյուղատնտեսական գործունեություն ծավալելու համար ոչ նպատակահարմար գյուղատնտեսական նշանակության հողեր, որոնց վրա ժամանակակից ջերմատների կառուցումը առավել արդյունվետ օգտագործման եղանակն է:

Նշված տարածքում ջերմատնային տնտեսություն կառուցելու նպատակով անհրաժեշտ է հողամասն ուղղակի վաճառքի ձևով` կադաստրային գնով օտարել «Էկոտոմատո» փակ բաժնետիրական ընկերությանը:
4.Տվյալ բնագավառում իրականացվող քաղաքականությունը

Ներդրումային ծրագիրը համահունչ է Հայաստանի Հանրապետության կառավարության ծրագրին, որի համաձայն առաջիկա հինգ տարիների ընթացքում նախատեսվում է առնվազն երեք անգամ ավելացնել ժամանակակից ջերմոցային տնտեսությունների տարածքները:

5. Նախագծի մշակման գործընթացում ներգրավված ինստիտուտները և անձինք

     Նախագծի մշակման գործում այլ ինստիտուտներ  կամ անձինք չեն ներգրավվել։
6.Ակնկալվող արդյունքը


Ծրագրի իրականացումից ակնկալվող արդյունքներն են` նոր աշխատատեղերի ստեղծումը, Գողթ և հարակից գյուղական համայնքների բնակչության սոցիալական վիճակի բարելավումը, բարձրորակ վարդի արտադրության և արտահանման ծավալների ընդլայնումը, վարդի ծավալների ավելացմանը զուգընթաց դրանց ներմուծվող քանակների էապես կրճատում, տեղական շուկայում վարդի գների սեզոնային տատանումների մեղմում:

       7.
Այլ տեղեկություններ (եթե այդպիսիք առկա են)
 

             Չկան։

